
				এই পাতাটির মুদ্রণ সংশোধন করা প্রয়োজন। 
चांत्र, भ७१ । ' বিশুদ্ধ জলের অভাব । २२१
উপায় আছে। এগুলি অনন্ত কাল না হউক বহুদিন পুষ্করিণীর জলের বিশুদ্ধি রক্ষার চেষ্টা করে। এই সকল উপায়ের মধ্যে সুর্যকিরণ এবং বায়ুই প্রধান। আমাদের অনিষ্টকারী যে সকল আণবিক উদ্ভিদের (Bacteria) কথা উল্লেখ করা হইয়াছে, তাহারা আলোক এবং বিশুদ্ধ বায়ুকে বড় ভয় করে। অলোক এবং বায়ুস্থ আমজান তাহাদের পক্ষে বিষবৎ কার্য্য করে । তাহার একটু নিরিবিলি, অন্ধকারময়, , দুষিতবাষ্পপূর্ণ, সোঁতা স্থানে জৈব এবং উদ্ভিজ্জপদার্থ খাইয়া সহজে পুষ্ট হইতে এবং বংশ বৃদ্ধি করিতে পারে। দীর্ঘিকায় জলের অভাব নাই। কিন্তু অধিকাংশ দীর্ঘিকাই যথেষ্ট আলোক ও বাতাস পায়। বাতাস অন্নজানের সাহায্য ব্যতীতও উদ্ভিজ্জাণু গণের অনিষ্ট করে। উহা সরোবরের জলকে আন্দোলিত করে। স্থির জল ন হইলে উদ্ভিজ্জাণুগণ (Bacteria) সন্তান উৎপাদন করিতে পারে না। স্রোতস্বিনীর জলের প্রবল আন্দোলনের জন্যই উহাতে উদ্ভিজ্জাণু জন্মিতে পারে না। ভাগীরথীর প্রবল স্রোতই উহার জলকে উদ্ভিজ্জাণুরকবল হইতে রক্ষা করে। বায়ু এবং সুর্য্যালোক ব্যতীত মৎস্য এবং পক্ষিগণ পুষ্করিণীর জল বিশুদ্ধ রাখিবার চেষ্টা করে। উহারা সলিলে সঞ্চিত মল ও বহুবিধ ক্ষুদ্র জীব ভক্ষণ করিয়া পুষ্করিণীর দেহজ (Organic) পদার্থের মাত্রা কমাইয়া দেয়। অতএব উহারা উদ্ভিজ্জাণুর খাদ্যের মাত্রা কমাইয়া দেয় এবং অনেক সময়ে উহাদিগকেও ভক্ষণ করে। মৎস্যগণ জলের মধ্যে যাতায়াত করিয়া-জল আন্দোলিত করিয়া উহাদের বংশবৃদ্ধিরও অসুবিধা ঘটায়। পক্ষীরা এবং মৎস্যের এই সকল এবং অন্যান্য উপকারের কথা স্মরণ করিয়া যাহাতে দেশমধ্যে মৎস্য ও পক্ষিবংশ নির্ম্মল না হয়, বরং যাহাতে তাঁহাদের সংখ্যাবৃদ্ধি হয়, এরূপ চেষ্টা করা কীর্ত্তব্য। মানুষের মানের সময়, জল আলোড়িত হইয়া তদ্বারাও উদ্ভিজ্জাণুর বংশ-বৃদ্ধির কতকটা অসুবিধা হয় এবং তাহদের গাত্র-পরিাত্যক্ত সর্বপতৈলের জীবাণুনাশক শক্তিদ্বারাও উহাদের কতকটা অনিষ্ট হয়। কিন্তু । প্রকৃতির এইরূপ ব্যবস্থা সত্ত্বেও দিন দিন পুষ্করিণীতে দেহজ (Organic) পদার্থের মাত্রা বাড়িতে থাকে এবং কিছুকাল পরে এই সকল পদার্থের মাত্রা এত বাড়িয়া উঠে যে, পূৰ্বোক্ত উপায়গুলিও আর দীর্ঘিকার জলের বিশুদ্ধি রক্ষা করিতে সমর্থ
द न ।
ডোবা গুলিতে, উদ্ভিজ্জাণু জন্মিবার পক্ষে যে সব সুবিধার আবশ্যক, সে
সবই আছে। উহা বৃক্ষাদির দ্বারা বেষ্টিত এবং ক্ষুদ্র বলিয়া আলোক ও বাতাস অতি অল্প মাত্রায় এবং পত্রাদি দেহজ (Organic) পদার্থ অত্যধিক মাত্রায় - পায়। উহাদের স্রোতহীন, অন্ধকারময়, মৎস্তাদিশূন্য প্রচুর জৈব ও উদ্ভিজ্জ

